
Pou Piblikasyon Imedyat: 19 jiyè 2013 

 

GOUVÈNÈ CUOMO DEPWAYE EKIP ASISTANS INONDASYON NAN KONTE NIAGARA POU AKSEPTE 

APLIKASYON POU PWOGRAM SEKOU AKÒZ INONDASYON 
 

Pèsonèl Fòme pral Ede ak aplikasyon nan adrès  Lockport la dimanch jiska madi 
 

Pwogram lan pral bay asistans redrèsman pou pwopriyetè kay, lokatè, ti biznis ak fèm agrikòl nan 

konte ki pi frape nan inondasyon lotre jou yo. 

 

Gouvènè Andrew M. Cuomo te anonse li deplwaye ekip asistans nan inondasyon nan Konte Niagara pou 

asepte aplikasyon pou Mohawk Valley and 2013 Upstate Flood Recovery Program $16 milyon dola a. 

Pwogram, ki te lanse nan kòmansman semèn lan, se yon pwogram ki la pou bay sekou imedyat pou 

viktim inondasyon sa yo epi konble vid nan kouvèti asirans pou pwopriyetè kay, lokatè, pwopriyetè 

biznis ak agrikiltè ki nan Konte Herkimer, Madison, Montgomery, Niagara ak Oneida.  

 

“Nan kad Mohawk Valley and 2013 Upstate Flood Recovery Program lan, Eta a angaje $16 milyon pou 

garandi pwopriyetè kay ki pi frape, lokatè, agrikiltè ak pwopriyetè kay genyen asistans finansye yo 

bezwen pou refè kay ak pwopriyete ki andomaje ouben detwi,” te deklare Gouvènè Cuomo. “M 

ankouraje moun ki viktim yo nan rejyon Konte Niagara a pou l aplike pou asistans ak pou pale ak 

reprezantan eta nou yo sou nenpòt kesyon.”  

Dimanch 21 jiyè sa jiska madi 23 jiyè, Gouvènè a ap depwaye pèsonèl ki soti nan New York State 

Department of Financial Services (DFS), New York State Homes and Community Renewal (HCR), ak lot 

ajans eta pou ede aplikan kalifye ak aplikasyon yo.  
 

Ap genyen reprezantan nan:  
 

Lockport Municipal Building 

One Locks Plaza 

Lockport, New York 
 

Lè fonksyònman yo se:  
 

Dimanch, 21 jiyè: 12:00 p.m. jiska 5:00 p.m. 

Lendi, 22 jiyè: 11:00 a.m. jiska 08:00 p.m. 

Madi, 23 jiyè: 11:00 a.m. jiska 08:00 p.m. 



 

Haitian Creole 

 

Dapre pwogram nan, pwopriyetè kay, pwopriyetè ti biznis ak agrikiltè oswa espwtasyon agrikòl ki nan 

konte yo deziyen yo ka kalifye pou resevwa sibvansyon,  ka gen pou prezante dokiman domaj ki asosye 

avèk inondasyon yo ak dokiman pou pèt yo fè ki pa t gen asirans. Pwopriyetè kay yo ka kalifye pou jiska 

$31.900 dola asistans Pwopriyetè ti biznis ak agrikiltè oswa espwatasyon agrikòl yo ka kalifye pou jiska 

$50.000 dola asistans. 
 

Pou pwopriyetè kay, kèk nan depans ki kalifye yo se reparasyon ak/oswa ranplasman domaj nan do kay, 

fenèt, pòt, kouvèti deyò, planche kay, miray, izolasyon, fondasyon, pui ak sistèm septik, sistèm elektrik, 

tank gaz, sistèm chofaj ak sistèm dlo, ak aparèy menaje, ak eliminasyon danje nan anviwònman an. Pou 

lokatè, kèk nan depans ki kalifye yo ka rantre reparasyon/ranplasman domaj nan pwopriyete pèsonèl, 

san bliye ranplase rad ki gate ouben detwi pou fanmi ki abite nan inite lokasyon ak ranplasman ouben 

reparasyon mèb ki andomaje ouben detwi. Pwopriyetè kay ki gen pwopriyete yo ki te detwi nan 

inondasyon sa yo ka kalifye tou pou yon racha pwopriyete ki sibi domaj yo. 
 

Pou biznis, kèk nan depans ki kalifye yo se ranbousman pou pèt nan envantè, ekipman, materyèl, 

enstalasyon ak mèb; ak tou modèl, konstwiksyon, reyablitasyon oswa rekonstwiksyon fondasyon ki sibi 

domaj nan inondasyon yo. 
 

Pou fèm agrikòl, gen lajan ki disponib pou finansman ijans pou ede avèk reparasyon majè fèm agrikòl ak 

bezwen ranplasman. 
 

Pou jwenn plis enfòmasyon sou Pwogram Sekou Eta New York akòz Inondasyon, ak dokiman aplikasyon, 

tanpri ale sou sitwèb: http://www.nyshcr.org/Programs/NYS-Flood. Tout aplikasyon an pral poste anvan 

dimanch.  
 

Pwopriyetè kay, biznis ak fèm agrikòl ki te viktim yo kapab rele Liy Èd Eta New York akòz Inondasyon nan 

1-888-769-7243 pou jwenn enfòmasyon sou fason pou resevwa asistans lan nan kad pwogram sekou Eta 

New York akòz Inondasyon. Liy Èd Eta New York akòz Inondasyon disponib depi 8:00 a.m. jiska 08:00:00 

p.m. Lendi jiska vandredi, epi depi 10:00 a.m. jiska 5:00 p.m. nan jou samdi ak dimanch. 
 

Pwogram Sekou Eta New York akòz Inondasyon se yon efò kowòdone NYS Department of Homeland 

Security and Emergency Services (NYS DHSES), NYS Homes and Community Renewal (NYS HCR) ak NYS 

Department of Agriculture and Markets (NYS DAM). 

